
				এই পাতাটির মুদ্রণ সংশোধন করা প্রয়োজন। 
পরশ-পাথর
ক্ষ্যাপা খুজে খুজে ফিরে পরশ-পাথর। মাথায় বৃহৎ জটা ধলায় কাদায় কটা,
মলিন ছায়ার মত ক্ষীণকলেবর । ওষ্ঠে অধরেতে চাপি’ অন্তরের দ্বার বাঁপি" রাত্রিদিন তীব্র জ্বালা জেলে রাখে চোখে । দুটো নেত্ৰ সদা যেন নিশার খদ্যোৎহেন
উড়ে উড়ে খোজে কারে নিজের আলোকে । নাহি যার চালচুল গায়ে মাখে চাইধূলা
কটিতে জড়ানো শুধু ধূসর কেীপীন, + ডেকে কথা কয় তা’রে কেহ নাই এ সংসারে,
পথের ভিখারী হ’তে আরো দীনহীন, তা’র এত অভিমান, সোনারূপা তুচ্ছজান,
রাজসম্পদের লাগি' নহে সে কাতর, দশা দেখে হাসি পায় আর কিছু নাহি চায়
একেবারে পেতে চায় পরশ-পাথর ।
সম্মুখে গরজে সিন্ধু অগাধ অপার। তরঙ্গে তরঙ্গ উঠি হেসে হ’ল কুটিকুটি
স্বঃিছাড়া পাগলের দেখিয়া ব্যাপার।

